
 

 

 

ᐱᕙᓪᓕᐊᔪᖅ ᓴᖅᑭᑕᑦ  

ᓴᖅᑭᑕᐅᑲᐅᑎᒋᔭᕆᐊᓕᒃ 

ᓄᓇᕗᑦ ᒐᕙᒪᒃᑯᑦ ᑮᓇᐅᔭᓕᕆᔾᔪᑎᖏᑦ ᐋᖅᑭᐅᒪᑎᑕᐅᖏᓐᓇᖅᓯᒪᕗᑦ 

ᐊᑭᓕᒃᓴᓂᑦ ᐊᑭᓖᖃᑦᑕᕈᓐᓇᕐᓂᖏᓐᓂᑦ 

ᐃᖃᓗᐃᑦ, ᓄᓇᕗᑦ (ᓄᕕᐱᕆ 21, 2025) − ᐅᑯᐊ ᓄᓇᕗᑦ ᒐᕙᒪᖓ ᐊᑭᓕᒃᓴᖃᕈᓐᓇᕐᓂᖓᓂ ᓈᓴᐅᑎᒃᑯᑦ 

AA−ᒦᖏᓐᓇᖅᐳᖅ (ᐊᑦᑎᒃᑐᒥ) ᐊᓯᔾᔨᖅᐸᓪᓕᐊᖏᓐᓇᖅᖢᓂ ᐊᕐᕌᒍᒃᑲᓐᓂᕐᒧᑦ, ᓇᓗᓇᐃᖅᑕᐅᓚᐅᖅᑎᓪᓗᒍ 

ᓇᐃᓴᐅᓯᖅᓱᐃᔨᓄᑦ, DBRS Morningstar−ᑯᓐᓄᑦ. ᑖᓐᓇ ᓈᓴᐅᑎ ᑕᑯᒃᓴᐅᑎᑦᑎᕗᖅ ᐅᒃᐱᕈᓱᑦᑎᐊᖏᓐᓇᕐᓂᕐᒥᒃ 

ᓄᓇᕘᑉ ᑮᓇᐅᔭᑎᒍᑦ ᖃᓄᐃᓕᖓᓂᖓᓂᒃ. 

ᓇᐃᓴᐅᓯᖅᓱᐃᔩᑦ ᐅᖃᓚᐅᖅᐳᑦ ᓄᓇᕗᑦ ᐱᕚᓪᓕᕈᑎᖃᕐᓂᖓᓂᒃ ᓴᙱᔪᒥᒃ ᑮᓇᐅᔭᓕᕆᔾᔪᓯᕐᒥᒃ, ᐊᔾᔨᒌᒡᔫᒥᔪᓂᒃ ᑲᓇᑕᒥ 

ᑮᓇᐅᔭᖃᖅᑎᑕᐅᓂᕐᒥᒃ ᐊᒻᒪ ᐊᑭᓕᒃᓴᖃᓗᐊᙱᓐᓂᕐᒥᒃ, ᓂᕆᐅᒋᔭᐅᓪᓗᓂᓗ ᒥᒃᖠᕙᓪᓕᐊᖏᓐᓇᕐᓂᐊᕐᓂᖓᓂᒃ. ᑖᒃᑯᐊ 

ᐱᔾᔪᑕᐅᔪᑦ ᐃᑲᔪᖅᐸᒃᐳᑦ ᐅᑭᐅᖅᑕᖅᑐᒥ ᐊᕕᒃᓯᒪᓂᕐᒥ ᒐᕙᒪᒋᔭᐅᔪᓂᒃ ᐊᐅᓚᑦᑎᕝᕕᖃᕐᓂᕐᒥᒃ ᐊᓯᔾᔨᖅᐸᓪᓕᐊᔪᓂᒃ 

ᑮᓇᐅᔭᓕᐅᕋᓱᖕᓂᕐᒧᑦ ᖃᓄᐃᓕᖓᓂᕆᔭᐅᔪᓂᒃ ᐃᑲᔪᖅᑐᐃᓪᓗᑎᒡᓗ ᐊᑐᖅᑕᐅᔭᕆᐊᖃᓪᓚᕆᒃᐸᒃᑐᓂᒃ ᐱᓕᕆᐊᒃᓴᓂᒃ 

ᐱᔨᑦᑎᕋᕐᓂᕆᔭᐅᕙᒃᑐᓂᒡᓗ. 

ᓇᐃᓴᐅᓯᖅᓱᐃᔩᑦ ᓇᓗᓇᐃᖅᓯᓚᐅᕆᕗᑦ ᓄᓇᕗᑦ ᐊᑭᑐᓂᖅᓴᓂᒃ ᓵᙵᔭᖃᕐᓂᖓᓂᒃ ᐅᖓᓯᒌᖕᓂᖏᓐᓄᑦ ᓄᓇᖓ ᐊᒻᒪ 

ᓄᓇᓖᑦ ᐊᑐᖅᐸᒃᑕᖏᑦ ᐊᐅᓚᔪᓐᓇᖁᓪᓗᒋᑦ ᑭᙴᒪᓇᕐᓂᖏᓐᓄᑦ. ᖄᖏᐅᑎᓂᐊᕋᓱᒋᔭᐅᒐᓗᐊᖅᑎᓪᓗᒋᑦ ᑕᒪᑐᒪᓂ 

ᐊᕐᕌᒍᒥ, ᓄᓇᕘᑉ ᑮᓇᐅᔭᖁᑎᖏᑦ ᓱᕐᕌᓗᐊᙱᓚᑦ ᐃᑲᔪᖅᑐᖅᑕᐅᓪᓗᑎᒡᓗ ᐊᕗᖓᑲᓪᓚᒃ ᐸᕐᓇᐃᓂᕐᒧᑦ 

ᐅᔾᔨᖅᓱᑦᑎᐊᕐᓂᕐᒧᓪᓗ ᑮᓇᐅᔭᖁᑎᒋᔭᓄᑦ. ᓄᓇᕗᑦ ᒐᕙᒪᖓ ᑲᒪᒋᔭᖃᐃᓐᓇᕐᓂᐊᖅᐳᑦ ᑮᓇᐅᔭᓂᒃ ᐊᐅᓚᑦᑎᓂᕐᒥᒃ, 

ᑕᐃᒪᐃᓕᐅᕐᓂᕐᒥᓂᓗ ᑮᓇᐅᔭᓕᐅᕋᓱᐊᕐᓂᕐᒥᒃ ᐃᑲᔪᖅᑐᐃᔪᒪᓂᕐᒧᑦ ᓄᓇᓕᖕᓂ ᐱᔭᐅᔭᕆᐊᓕᖕᓂᒃ ᑕᒫᓂᓕᒫᖅ 

ᐅᑭᐅᖅᑕᖅᑐᒥ ᐊᕕᒃᓯᒪᓂᕆᔭᐅᔪᒥ. 

ᐊᑭᓕᒃᓴᖃᕈᓐᓇᕐᓂᖓᓂ ᓇᐃᓴᐅᓯᖅᓱᐃᓂᖅ ᓴᙱᔫᑎᓪᓗᒍ ᓄᓇᕗᑦ ᒐᕙᒪᖓᓂ ᖁᓱᙱᑎᑦᑎᕗᖅ ᓂᕆᐅᓇᙱᑦᑐᒃᑯᑦ 

ᐊᒃᓱᕈᕐᓇᖅᑐᒃᑰᕈᓐᓇᕐᓂᖏᓐᓂ ᐊᒻᒪ ᑮᓇᐅᔭᓕᐅᕋᓱᖕᓂᕐᒧᑦ ᐱᕙᓪᓕᐊᓂᕐᒧᓪᓗ ᐊᒃᓱᕈᕐᓇᖅᑐᓄᑦ. ᑖᓐᓇ ᑮᓇᐅᔭᑎᒍᑦ 

ᐊᓯᔾᔨᒐᒃᓴᐅᔪᖅ ᐃᑲᔪᖅᐸᒃᐳᖅ ᓴᐳᔾᔨᓯᒪᓂᕐᒥᒃ ᐱᓕᕆᐊᒃᓴᓂᒃ ᐱᔨᑦᑎᕋᕐᓂᕆᔭᐅᕙᒃᑐᓂᒡᓗ ᓄᓇᕗᒻᒥᐅᓄᑦ 

ᓇᓗᓇᖅᑐᒦᑎᓪᓗᑕ. 

ᓇᓗᓇᐃᔭᖅᓯᒪᒃᑲᓐᓂᖅᑐᑦ ᐊᑭᓕᒃᓴᖃᕈᓐᓇᕐᓂᖓᓂ ᓇᐃᓴᐅᓯᖅᓱᐃᓂᖅ ᐅᕙᓂ ᓇᓂᔭᐅᔪᓐᓇᖅᐳᑦ DBRS 

Morningstar−ᑯᑦ ᐃᑭᐊᖅᑭᕕᖓ. 

### 

https://dbrs.morningstar.com/research/467348/morningstar-dbrs-confirms-the-government-of-nunavuts-issuer-rating-at-aa-low-stable-trend

ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓪᓗᑎᒃ, ᖃᓪᓗᓈᑐᑦ, ᐃᓄᐃᓐᓇᖅᑐᓐ ᐅᐃᕖᑐᓪᓗ ᐅᕙᙵᑦ, www.gov.nu.ca.  

News releases are available in Inuktitut, English, Inuinnaqtun and French on www.gov.nu.ca.  

Tuhaqtaghatittut Inuktitut, Qablunaatitut, Inuinnaqtun Uiviititullu talvani www.gov.nu.ca.  

Les communiqués de presse sont disponibles en inuktitut, en anglais, en inuinnaqtun et en français au www.gov.nu.ca. 

